
 
 
  
 

 
 

BARAZA LA WAWAKILISHI – ZANZIBAR 
 

ORODHA YA SHUGHULI ZA LEO 
 
 
BARAZA LA TISA LA WAWAKILISHI 
             
 
            MKUTANO WA PILI 

 
 
  Kikao cha  Ishirini na Tisa –   Tarehe  28 Juni, 2016. 
         Kikao Kitaanza Saa 3.00 (Tatu) Asubuhi 
                    na Dua zitasomwa. 

 
 

 

  

I. MASWALI: 

 

WIZARA YA NCHI, OFISI RAIS, KATIBA, SHERIA, UTUMISHI WA 
UMMA NA UTAWALA BORA: 
 

51. MHESHIMIWA JAKU HASHIM AYOUB (Jimbo la Paje): 

Atamuuliza Mheshimiwa Waziri wa Nchi, Ofisi Rais, Katiba, 

Sheria, Utumishi wa Umma na Utawala Bora: 

 
Mhe. Rais wa Zanzibar Dkt. Ali Moh’d Shein wakati 
akizindua Baraza la Wawakilishi alitangaza muelekeo wa 
Serikali yake kuwa atapambana na vitendo vya rushwa, 
ufisadi, kupunguza matumizi yasiyo ya lazima pamoja na 
kukosekana kwa uwajibikaji kwa madhumuni ya kuimarisha 
misingi ya Utawala Bora kwa kutumia Sheria ya Rushwa na 
ile ya Maadili ya Viongozi. 

 
a) Ni Watendaji Wakuu na Viongozi wangapi mpaka 

sasa wamechukuliwa hatua kwa makosa ya kutumia 

vibaya madaraka, na kujihusisha na vitendo vya 

ufisadi na kushindwa kusimamia uwajibikaji. 

b) Kwa kuwa lengo la Mhe. Rais kuona Serikali yake 

inatekeleza kasi ya mabadiliko kwa kusimamia 

misingi ya Utawala Bora, ni hatua gani zimechukuliwa 

mpaka sasa za kupunguza matumizi yasiyokuwa ya 

lazima zikiwemo safari za nje, semina na 

makongamano kama alivyo ahidi katika hotuba yake 

ya uzinduzi wa Baraza. 

c) Kwa kuwa wananchi katika kipindi cha muda mfupi 

wameonesha kufarijika sana na kasi inayoendelea 

kuchukuliwa na Mhe. Rais wa Jamhuri ya Muungano 

Dkt. John Pombe Magufuli ya kupambana na tatizo la 

ufisadi na uwajibikaji, Zanzibar tumejifundisha nini 

kutokana na mafanikio yanayoendelea kupatikana 

katika Serikali ya Jamhuri ya Muungano. 

 
 

WIZARA YA KAZI, UWEZESHAJI, WAZEE, VIJANA, WANAWAKE NA 
WATOTO: 

 
16. MHESHIMIWA BAHATI KHAMIS KOMBO (Jimbo la 

Chambani): Atamuuliza Mheshimiwa Waziri wa Kazi, 
Uwezeshaji, Wazee, Vijana, Wanawake na Watoto: 

 
Serikali tayari imeshawapangia wazee jinsi ya kuwasadia 
kwa kila mwezi shilingi elfu ishirini elfu (shs. 20,000/-) lakini 
tuna vijana ambao wazee wao hawajafikia umri wa miaka 
sabiini na vijana hawa wamemaliza skuli kidato cha Pili 
(Form II) hawana uwezo wa kuwasomesha vijana wao. 

 
Je, Serikali imejipanga vipi juu ya vijana hawa ili watulie 
wasije wakaingi katika utumiaji wa madawa ya kulevya na 
kuvuta bangi.  

WIZARA YA  ARDHI, MAJI, NISHATI NA MAZINGIRA 
 
 

94. MHESHIMIWA SHEHE HAMAD MATTAR (Jimbo la 
Mgogoni) - Atamuuliza Mheshimiwa Waziri wa Ardhi, Maji, 
Nishati na Mazingira: 

 
Mheshimiwa Rais wa Zanzibar na Mwenyekiti wa Baraza la 
Mapinduzi katika Hotuba ya  uzinduzi wa Baraza la Tisa la 
Wawakilishi la Zanzibar, alisisitiza ushirikiano katika 
kuimarisha huduma za jamii pamoja na huduma ya maji.  Na 
kwa kuwa katika Jimbo la Mgogoni kuna Shehia kama vile 
Finya, Taifu, Kinyasini, Mgogoni ambazo kwa muda mrefu 
hazipatiwi  huduma ya maji kwa uhakika jambo ambalo 
husababisha usumbufu mkubwa sana kwa wakaazi wa 
maeneo hayo na kuikosesha Serikali mapato kupitia huduma 
hizo.  Na kwakuwa katika Jimbo la Mgogoni kumejengwa 
tangi kubwa sana kwa ajili ya kuhifadhia maji katika kijiji cha 
Taifu na pia kuchimbwa visima (vingi) katika Shehia ya 
Mgogoni kikiwemo kisima kimoja kilichochimbwa hivi 
karibuni katika eneo la kambi ya FFU Finya. 

 
a) Je, ni lini Serikali itawapatia wananchi wa maeneo 

hayo huduma ya maji kwa uhakika ili kuondokana na 

usumbufu wanaoupata hasa akina mama na 

kuongeza mapato katika nchi. 

b) Je, kisima hicho kilichochimbwa eneo la Finya katika 

eneo la kambi ya FFU kitaanza lini kutumika ili 

wananchi wafaidike na huduma hiyo ya maji. 

 
206. MHESHIMIWA SAID OMAR SAID (Jimbo la Wingwi): 

Atamuuliza Mheshimiwa Waziri wa Ardhi, Maji, Nishati na 
Mazingira: 

 
Serikali ya Mapinduzi ya Zanzibar imeandaa utaratibu wa 
kufikisha umeme katika kila shehia Unguja na Pemba, Mjini 
na Vijijini. 

 
(a) Je Wizara na Shirika linayo habari kwamba umeme 

haujafikishwa katika vijiji vya Mafya na Kitaalani katika 
Shehia ya Wingwi, na Rahaleo, Mnazimmoja na 
Kibondeni katika Shehia ya Sizini. 

 
(b) Lini ZECO kwa kushirikiana na Wizara itafikisha umeme 

katika vjiji hivyo. 

(c) Huoni kuendelea kuchelewa kufikisha umeme katika vijiji 
hivyo ni kuwanyima wananchi maendeleo ya vijiji hivyo. 

 

WIZARA YA AFYA: 
 

31 MHESHIMIWA JAKU HASHIM AYOUB (Jimbo la Paje): 
Atamuuliza Mheshimiwa Waziri wa Afya: 

 
Wizara ya Afya imekuwa ikitumia Billioni 2 kusafirisha 
wagonjwa nje ya nchi kwa mwaka, kwa mujibu wa Bajeti ya 
mwaka 2015/2016.  Kwa kuwa upo utaratibu wa kununua 
vifaa na kuleta madaktari bingwa kuja kutoa huduma hizo 
Zanzibar kwa wagonjwa wanaotakiwa kutibiwa nje ya nchi ili 
wananchi wengi wanufaike badala ya kusafirishwa ni 
utaratibu mzuri zaidi ambao utasaidia kupunguza 
malalamiko kwa wananchi. 

 
a) Kwa kuwa Tanzania Bara imeshaanzisha mpango 

huo kwa madhumuni ya kunufaisha wananchi walio 

wengi je  lini Serikali yetu itaanza utaratibu huo. 

b) Je Serikali haioni kuwa utaratibu wa kuleta madaktari 

ndio njia pekee ya kuondoa malalamiko hayo. 

c) Ni mahitaji gani yanakosekana katika hospitali yetu 

tegemeo ya Mnazi Mmoja  hadi wagonjwa wapelekwe 

nje ya nchi kwa matibabu wakati tunaambiwa 

madaktari bingwa wapo. 

 
WIZARA YA BIASHARA, VIWANDA NA MASOKO 

 
104. MHESHIMIWA YUSSUF HASSAN IDDI (Jimbo la Fuoni): 

Atamuuliza Mheshimiwa Waziri wa Biashara, Viwanda na 
Masoko: 

 
Kwa kuwa katika kipindi cha hivi karibuni tumeshuhudia 
hujma ya uchomaji moto mashamba ya miwa 
yanayomilikiwa na Kiwanda cha Sukari Mahonda na 
kupelekea hasara kubwa. 

 
a) Je, ni hasara gani kiwanda hicho imepata kutokana 

na hujma hiyo ya moto. 

b) Je, ni watu wangapi wamekamatwa katika kadhia 

hiyo. 

c) Je, Serikali imejipanga vipi kuona hujma kama hii 

haitokei tena. 

 
WIZARA YA UJENZI, MAWASILIANO NA USAFIRISHAJI: 

 

88. MHESHIMIWA SULEIMAN SARAHAN SAID (Jimbo la 

Chake Chake)  Atamuuliza Mheshimiwa Waziri wa Ujenzi, 

Mawasiliano na Usafirishaji: 

Mji wa Chake Chake kwa muda mrefu sasa umekuwa hauna 
stendi ya gari za abiria na mizigo suala ambalo limekuwa 
likileta usumbufu mkubwa kwa wananchi na 
wafanyabiashara wa mji huo.  Hata hivyo Serikali mara 
kadhaa imekuwa ikiahidi kutafuta ufumbuzi wa kadhia hii 
lakini mpaka muda huu hakuna mafanikio yoyote. 

 
a) Je, Serikali haioni umuhimu wa kulitatua kwa haraka 

tatizo hili. 
 
b)  Ni lini suala hili litapatiwa ufumbuzi.  

 
c) Eneo gani  linatarajiwa kujengwa stendi hiyo. 
 

 

WAZIRI WA KILIMO, MALIASILI, MIFUGO NA UVUVI: 
 

182. MHESHIMIWA YUSSUF HASSAN IDDI (Jimbo la Fuoni): 

Atamuuliza Waziri wa Kilimo, Maliasili, Mifugo na Uvuvi: 

Kwa kuwa Wataalamu wa Kilimo ni nguzo muhimu na 
tegemeo kubwa kwa wakulima wetu hasa katika kutilia 
mkazo kilimo bora na cha kisasa. 

 
(a) Je, Zanzibar tuna mabibi na mabwana shamba wangapi. 

 
(b) Je, kila bibi na bwana shamba mmoja anahudumia 

wakulima wangapi. 
 

(c) Je, Serikali ina mpango gani wa kuongeza mabibi na 
mabwana shamba ili wakulima wetu wapate kwa urahisi 
utaalamu na mbinu mpya za kilimo cha kisasa. 

II. HOJA ZA SERIKALI: 

 

 

 

Waziri wa Afya: 

Mswada wa Sheria ya Kuanzisha Hospitali ya Mnazi Mmoja  na      
Mambo Mengine Yanayohusiana na Hayo. 

 
 
 
 
 
 
 
 
 
 

Zanzibar,        (Raya Issa Msellem) 
28 Juni, 2016.        KATIBU WA BARAZA 
 


